UPDATE Priests 5

Għeżież ħuti fis-saċerdozju,

Nibda biex niżżikom ħajr ta’ l-awguri ta’ l-Għid li xi whud bagħtulna,u nirreċiprokaw bil-qalb.  Inħossuna grati għas-sapport li qed nirċievu minn għandkom.  Il-festi ta’ l-Għid iġibu magħhom tama ta’ ħajja mġedda li tgħin sabiex inħarsu ‘l quddiem b’riżoluzzjoni aktar qawwija li nkunu xhieda tal-fidi tagħna speċjalment fost id-dgħajfa.

Għal din is-sena, iċ-ċelebrazzjoni ta’ Pentekoste fid-djoċesi tagħna ser tkun waħda b’timbru partikolari.  It-tħejjijiet għall-World Youth Day, bit-tema “Intom tirċievu l-qawwa meta jinżel fuqkom l-Ispirtu s-Santu, u tkunu xhieda tiegħi”, ser tkun ċentrali.  Matul iċ-ċelebrazzjoni, fuq xewqa ta’ Mons. Arċisqof, ser isir  rit ta’ merħba lura lill-persuni li jkunu għaddew minn esperjenza ta’ konverżjoni.  Iż-żgħażagħ ser ikunu protagonisti kemm fil-preparazzjoni kif ukoll fl-eżekuzzjoni ta’ din iċ-ċelebrazzjoni, bi programm imtawwal biex jinkludi wkoll għaż-żgħażagħ infushom lejl sħiħ ta’ talb u attivitajiet oħra.

Min  fostna s-saċerdoti jkun jista’ jagħti ftit ħin liż-żgħażagħ matul il-lejl ta’ Pentekose naprezzaq jekk tinfurmawna.  Inħeġġukom ukoll li taħsbu biex jiġi organizzat grupp sabiħ mill-parroċċi biex jagħmlu din l-esperjenza magħna.  Fittxu d-dettalji tal-avveniment fil-website tal-Kummissjoni www.kdz.org.mt jew ċemplulna fuq 21484506.  Nieħu pjaċir inkomplu magħom.

Sliem,

Fr. Savio

F’dan l-UPDATE tistgħu issibu :

1. Saċerdoti għall-qrar u direzzzjoni spiritwali għal waqt in-night vigil marbuta mal-festa ta’ Pentekoste 08

2. Ħsibijiet miż-żgħażagħ fuq il-liturġija tal-Kelma  tal-Ħdud ta’ l-Għid

3. Follow-up ta’ l-Assemblea Ġenerali

4. You[th].com  - Seminar fuq Computer Addiction Awareness

5. Jistgħu ikunu ta’ interess

6. Riżorsi għall-pastorali

1. Saċerdoti għall-qrar u direzzjoni spritwali għal waqt in-night vigil marbuta mal-festa ta’  Pentekoste 08

Fil-jiem li ġejjin, fil-parroċċi u l-gruppi tagħkom għandkom tirċievu ittra biex tinfurmakom bil-programm taċ-ċelebrazzjoni tal-festa ta’  Pentekoste għal din is-sena li ser issir is-Sibt 10 u l-Ħadd 11 ta’ Mejju.  Din is-sena l-attivitajiet djoċesana marbuta mal-festa ta’ Pentekokste qed jinħadmu bejn is-Segreterija Pastorali u l-KDŻ.  Il-viżjoni wara din l-attivita` u għalfejn ser jiġu nvoluti fiha b’mod partikolari ż-żgħażagħ tistgħu issibuha f’dokument li hemm mehmuż ma’ din l-email.  Fil-qosor, l-attivitajiet prinċipali ser ikunu dawn:

· Attivita` għall-adolexxenti bejn l-10 u l-15-il sena (is-Sibt waranofsinhar) 
· Mixja għaż-żgħażagħ bis-salib u l-ikona tal-WYD mid-dar ta’ l-Arċisqof sa’ Triq Victor Vassallo (fejn ser issir il-quddiesa) 
· Talb ta’ filgħaxija u Ċelebrazzjoni Ewkaristika ma’ Mons. Arċisqof għal kulħadd 
· Mixja għaż-żgħażagħ minn Ħ’Attard għal Ta’ Qali 
· Night Vigil ġewwa Ta’ Qali (għal żgħażagħ 16+) 
· Talb ta’ filgħodu u breakfast
Minkejja li s-saċerdoti kollha huma mħeġġa sabiex jikkonċelebraw flimkien ma’ Mons. Arċisqof, it-tim organizzattiv ta’ din l-attivita` qed ifittex saċerdoti sabiex jagħtu servizz ta’ qrar u direzzjoni spiritwali għal matul in-night vigil li ser issir matul il-lejl bejn is-Sibt 10 u l-Ħadd 11 ta’ Mejju.  Dawk fostkom li jixtiequ jgħinu, tistgħu timlew il-formula li tinsab mehmuża ma’ din l-email.

Inħeġġu wkoll lil dawk fostkom li għandhom gruppi ta’ żgħażagħ sabiex tħeġġu liż-żgħażagħ jipparteċipaw f’dawn l-attivitajiet.  Ir-reġistrazzjonijiet għan-night vigil li ser tkun miftiħa għal żgħażagħ  minn 16-il sena ‘l fuq ser jinfetħu fl-ewwel ġimgħa ta’ April.  Għal aktar informazzjoni tistgħu tibagħtu email fuq pentekoste@maltadiocese.org.

++++++++++++++++++++++++++++++++++++++++++++++++++

2.  Ħsibijiet miż-żgħażagħ fuq il-liturġija tal-kelma tal-Ħdud ta’ l-Għid

Hekk kif għal matul żmien ir-Randan numru ta’ żgħażagħ kitbu l-ħsibijiet tagħhom fuq il-qar tal-Ħdud tar-Randan, mehmuż ma’ din l-email tistgħu issibu ħsibijiet oħra minn żgħażagħ differenti fuq il-qari tal-Ħdud ta’ l-Għid.  Aktar l-isfel f’din l-email tistgħu ukoll issibu link għal website interessanti ħafna li fiha wkoll għajnuniet għall-preprazzjoni ta’ l-omeliji tagħkom.

++++++++++++++++++++++++++++++++++++++++++
3.  Follow-up ta’ l-Assemblea Ġenerali 

Nixitequ nfakkrukom fis-seminars ta’ ħidma li ser isiru bħala follow-up tat-tieni assemblea ġenerali b’lenti fuq il-ħidma ma’ l-adolexxenti u ż-żgħażagħ.  Is-seminars ser isiru f’dawn id-dati:

Is-Sibt 5 ta’ April: 
għall-operaturi pastorali fl-ambjent ta’ l-ordnijiet reliġjużi

Is-Sibt 12 ta’ April:
għall-operaturi pastorali fil-parroċċi

Is-Sibt 19 ta’ April:
għall-operaturi pastorali fil-movimenti

Is-Sibt 26 ta’ April:
għall-operaturi pastorali fl-iskejjel sekondarji u post-sekondarji

Il-programm għal kull wieħed minn dawn is-seminars ser ikun dan:

09.00 – 09.15:

Mument ta’ talb
09.15 – 09.30:
Ġabra ta’ punti li ħarġu mill-assemblea fuq l-ambjent li ser jiġi diskuss
09.30 – 10.00:
SWOT analysis fil-grupp (jew fi gruppi iżgħar, skond l-attendenza)  

10.30 – 11.00:

Break

11.00 – 11.30:
Niddiskutu l-punti li ħarġu mill-iSWOT analysis

11.30 – 12.00:
Ħarsa ‘l quddiem ta’ kif dawn ser jiġu implementati
12.00 – 12.15:
Avviżi min-naħa tal-Kummissjoni
12.15 – 12.30:
Talb għall-għeluq
L-għan prinċipali ta’ dawn is-seminars ta’ ħidma u ta’ l-ISWOT analysis li ser issir fihom iwasslu biex jiġu mfassla linji-gwida għall-ħidma pastorali f’dawn l-erba’ ambjenti biex ‘il quddiem jista’ jkollna wkoll pjan pastorali armoniku għall-ħidma ma’ l-adolexxenti u ż-żgħażagħ.  Inħeġġukom ħafna sabiex tattendu jew tħajru operaturi pastorali oħra li għandkom kuntatt magħhom sabiex jattendu huma wkoll.

Min beħsiebu jattendi hu mitlub jibgħatilna email fuq segreterija@kdz.org.mt
++++++++++++++++++++++++++++++++++++++++++++++++++

4.  You[th].com – Seminar dwar computer addiction awareness
Fuq domanda ta’ diversi persuni, dan is-seminar ser jerga` jittella. Dan huwa seminar  li qiegħed jiġi mħejji bħala parti mill-programm ta’ formazzjoni li l-Kummissjoni tħejji għall-operaturi pastorali u nies oħrajn li jaħdmu maż-żgħażagħ minn sena għal sena.  

Matul dan l-aħħar żmien osservajna bdil fil-mod u fl-iskop li ż-żgħażagħ jużaw il-computer. Għalhekk qiegħdin inħossu l-ħtieġa li dawk illi jkollhom kuntatt ta’ ħidma maż-żgħażagħ ikunu mgħarfa fir-rigward ta’ trends ta’ lifestyle u użu tal-computer. Dan għaliex b’dan il-mod inkunu lkoll nistgħu nifmhu aktar il-lingwaġġ żgħażugħ u nkunu wkoll aktar kapaċi nirrelataw maż-żgħażagħ, aktar u aktar jekk ikunu għaddejjin minn għixien li jista’ jkun qiegħed jagħmel il-ħajja tagħhom aktar diffiċli. L-għarfien tal-kunċetti u tal-ħsieb relatat ma’ computer addiction għandu jgħin lilna wkoll biex nħeġġu u ninkoraġġixxu ħajja aktar b’saħħitha anke liż-żgħażagħ.

KDŻ qiegħda taħdem fuq dan il-proġett ta’ formazzjoni flimkien ma’ SEDQA.

Data:


is-Sibt 24 ta’ Mejju 2008

Post:


Sala Paul Pace: 5, BrailleStreet, Sta. Venera


Sabiex tirreġistraw, nitolbukom tibgħatulna email fuq segreterija@kdz.org.mt
+++++++++++++++++++++++++++++++++++++++++++++

5.  Jistgħu ikunu ta’ interess:

a)  Enċiklika ġdida tal-Papa Benedittu XVI “Caritas in veritate”

Fi żmien viċin ħafna ser toħroġ it-tielet enċiklika tal-Papa Benedittu li jisimha “Caritas in Veritate”.  Ser tkun maqsuma f’żewġ partijiet: l-ewwel parti ser tfakkar l-enċikliċi “Populorum Progressio” u “Centesimus Annus”.  It-tieni parti ser titkellem fuq diversi problemi soċjali bħalma huma il-faqar, il-globalizzazzjoni, il-gwerer, l-ambjent, l-enerġija, eċċ.  Hija għalhekk enċiklika soċjali.  B’din l-enċiklika il-Papa ser jinterrompi l-enċikliċi tiegħu fuq il-virtuijiet teologali iżda jidher li wara l-enċiklika  fuq l-imħabba  (Deus Caritas Est) u oħra fuq it-tama  (Spe Salvi) l-enċiklika fuq il-fida  toħroġ is-sena d-dieħla, anke wara l-pubblikazzjoni tat-tieni parti tal-ktieb “Ġesu` ta’ Nazareth” li hemm il-ħsieb li toħroġ wara s-sajf.

b) It-temi tal-kakekeżi għal waqt WYD  2008

Ftit jiem ilu ġew imħabbra t-temi tal-katekeżi għal waqt il-Jum Dinji taż-żgħażagħ li ser isir f’Sydney, l-Awstralja.  Dawn ser jiġu mmxexxija minn Isqfijiet mid-dinja kollha.   It-temi huma dawn:

Called to live in the Holy Spirit (16 ta’ Lulju)

“If we live by the Spirit, let us also be guided by the Spirit” (Gal 5, 25)

The Holy Spirit, soul of the Church (17 ta’ Lulju)

“For in one Spirit we were all baptised into one body; and we were all given to drink of one Spirit” (1 Cor 12, 13)

Sent out into the world: the Holy Spirit, the principal agent of mission

“You will receive power when the Holy Spirit has come upon you; and you will be my witnesses”  (Acts 1, 8)

Skond l-Isqof Anthony Fisher li hu wkoll il-koordinatur tal-WYD, il-katekeżi hi l-qalba spiritwali tal-Jum Dinji taż-żgħażagħ fejn żgħażagħ minn backgrounds u ċirkostanzi differeti jiġu flimkien biex jisimgħu, jiddiskutu u jitolbu f’armonija.  Huwa ħeġġeġ ukoll sabiex dawk li ser jattendu għall-WYD jibdew jirriflettu fuq dawn it-temi minn issa biex spiritwalment ikunu preparati. 

www.wyd2008.org
++++++++++++++++++++++++++++++++++++++++++

6.  Riżorsi għall-pastorali:
a) Spjegazzjoni tal-liturġija

F’dan il-link fil-website tal-KDŻ: http://www.kdz.org.mt/index.php?id=60 tistgħu issibu numru ta’ powerpoints li magħhom hemm ukoll word documents u mp3 li jispjegaw diversi affarijiet fuq il-quddiesa.  Dawn huma kollha bil-Malti u huma ppreparati tajjeb ħafna.  It-temi li jitrattaw huma dawn:

1. L-Elementi Differenti fil-Quddiesa  

2. Ir-Riti tal-Introduzzjoni 

3. Il-Liturġija tal-Kelma 

4. Il-Liturġija tal-Ewkaristija 

5. L-Ewkaristija u l-Ġesti waqt il-Quddiesa 

6. L-Arranġament tal-Post għaċ-ċelebrazzjoni tal-Ewkaristija 

7. Dak li huwa meħtieġ għaċ-ċelebrazzjoni u l-Għażla tal-Quddiesa
b) www.epriest.com

Il-website www.epriest.com hija interessanti b’materjal li jista’ jkun ta’ interess u għajnuna għal diversi saċerdoti.  Fost affarijiet oħra wieħed jista’ jsir  diversi best practices, jiġifieri inizjattivi li saru fi gruppi jew f’parroċċi u li marru tajjeb kif ukoll għajnuna għall-omeliji  fost riżorsi oħra.
 

+++++++++++++++++++++++++++++++++++++++++++++++++++
 

"the priest must be on the watch. He must be on his guard in the face of the imminent powers of evil. He must keep the world awake for God. He must be the one who remains standing:  upright before the trends of time. Upright in truth. Upright in the commitment for good. Being before the Lord must always also include, at its depths, responsibility for humanity to the Lord, who in his turn takes on the burden of all of us to the Father. And it must be a taking on of him, of Christ, of his word, his truth, his love. The priest must be upright, fearless and prepared to sustain even offences for the Lord, as referred to in the Acts of the Apostles:  they were "rejoicing that they were counted worthy to suffer dishonour for the name" (5: 41) of Jesus. Now let us move on to the second word that the Second Canon repeats from the Old Testament text - "to stand in your presence and serve you". The priest must be an upright person, vigilant, a person who remains standing. Service is then added to all this." - mill-omelija tal-Papa Benedittu XVI nhar Hamis ix-Xirka 2008
 

http://www.vatican.va/news_services/or/or_eng/text.html

